
KISA SEKSYON 8 DEMAND POU CHANJE KAY YE? 
  

Biwo Seksyon 8 lan dwe ba w pèmisyon pou w lwe yon lòt kay oswa yon apatman. Sa rele Chanje 
Kay. Biwo Seksyon 8 ap ba w pèmisyon pou w demenaje si:  
 

 Kay oswa apatman w’ap lwe a pat pase yon enspeksyon, epi Seksyon 8 lan sispann peye 
pwopryetè a. 

 Kontra lwaye w la pral fini, epi pwopryetè a pa vle rantre nan yon lòt kontra avè w pou yon lòt 
ane. 

  

KOMAN YON LOKATÈ KAPAB GENYEN YON CHANJMAN KAY? 
 
Pou w kapab genyen yon chanjman kay fòk ou fè etap sa yo:  
 

 Ale nan biwo seksyon 8, epi konplete papye ki gen pou wè ak papye Chanjman kay san pèdi 
tan. Genyen yon fòmilè Seksyon 8  pou Miami Dade nan bwochi sa.  

 Biwo seksyon 8 la pral ba ou yon pakè Demand pou apwobasyon lokasyon (RFTA). Si bon an 
soti Miami-Dade, w’ap genyen pou w vini nan yon  sesyon.  

 Lè ou jwenn yon nouvo pwopryetè, l’ap genyen pou li ranpli RFTA a.  

 Oud we pran RFTA a ale avèk li nan biwo Sesksyon 8. Ou genyen 60 jou pou aprè dat ki sou 
RFTA a pou w retounen li nan biwo Seksyon 8 lan.  

 

APRÈ LOKATÈ A  FIN BAY PAKÈ POU APWOBASYON LOKASYON KAY LA, KISA 
BIWO SEKSYON 8 KAPAB FÈ? 

 
Aprè seksyon 8 fin resevwa demand pou apwobasyon lokatè a ou voye a, Seksyon 8 ap fè de bagay: 

 

 Seksyon 8 ap enspekte kay ak apatman an andan ak deyò, pou yo kapab asire yo ke li an 
sekirite epi ki gen tout kondisyon pou moun kapab viv ladan l. Enspektè yo kapab verifye 
chanm yo, koulwa, antra, twalèt ak enstalasyon kizin yo, fenèt, griyaj, plòg eletrik, detektè dife, 
ak lòt pati nan kay la pou kapab asire yo ke an bon eta.  

 Seksyon 8 ap fè yon ankèt lojman an epi asire yo ke lwaye a rezonab.  
 

Si lojman a pase enspeksyon an, epi seksyon 8 deside ke kòb lwaye a rezonab, ou kapab siyen yon 
kontra lwaye ak yon nouvo pwopryetè. Lè ou fin siyen kontra lwaye a, w’ap kapab ale nan nouvo kay 
ou a.  

 

KISA KE YON ANKÈT LWAYE? 
 
Seksyon 8 ap konpare kantite kòb lwaye pwopryetè a mande w ak lòt lwaye ki sanble ak pa w la nan 
zòn nan. Yo rele sa yon ankèt lwaye. Si kantite kòb lwaye pwopryetè a mande w lan plis pase lòt 
lojman ki genyen nan menm zòn nan, Seksyon 8 pap kite w lwe li.  
 

ESKE OU KAPAB ALE NAN YON NOUVO PWOPRYETE LWAYE  ANVAN 
SEKSYON 8 APWOUVE LI? 

 
Ou pap kapab ale nan nouvo pwopryete lwaye an anvan Seksyon 8 ba w pèmisyon pou fè. Si ou 
rantre nan kay la anvan seksyon aprouve li, w ap genyen pou w peye tout kòb lwaye a. Si pwopryetè 
a di ke li pap fè w peye lwaye si ou rantre nan kay la avan lè, fòk ou genyen sa sou papye.  
 



 

E SI M PA KAPAB JWENN YON NOUVO PWOPRYETÈ NAN 60 JOU? 
 
Si ou pa kapab jwenn yon pwopryetè nan 60 jou aprè ou fin resevwa RFTA a, ou kapab mande 
Seksyon 8 plis tan pou w kapab jwenn yon nouvo pwopryetè. Demand dwe fèt 10 jou avan RFTA a 
ekspire. Ou dwe ekri pou w eksplike poukisa pou bezwen plis tan. Fò w toujou kenbe yon kopi nan 
dosye pèsonèl ou. Demand a lekri sa ap eksplike poukisa ou pat kapab jwenn yon pwopryetè nan 60 
jou. Si ou pa kapab jwenn yon kay paske ou genyen yon andikap, demand ou an dwe genyen sa 
ladan l.   
 
Aprè yo fin resevwa demand sa pou yo kapab ba w plis tan, Seksyon 8 kapab ba ou 30 jou ankò pou 
w jwenn yon nouvo pwopryetè. Si aprè 30 jou, ou ka pa kapab jwenn yon pwopryetè, Seksyon 8 ap 
ba w 120 jou pou w jwenn yon nouvo pwopryetè.  
 
Fòk ou note ke Seksyon 8 nan Miami-Dade ap ba w yon ekstansyon sèlman pou premye 60 jou yo si 
genyen “sikonstans enpòtan” oswa si ou bezwen yon ekstansyon a koz yon andikap.  
   

KISA POU W FÈ SI PWOPRYETÈ VLE POU W KITE KAY LA ANVAN OU JWENN 
YON LÒT KOTE POU W VIV?  

 
Pwosedi pou yo chanje apwobasyon pou w chanje kay kapab pran ant kèk semèn oswa plizyè mwa; 
sa depann de otorite lojman yo. Ansyen pwopryetè a kapab mande w pou w kite kay la pasek 
pwosedi a fini.  
  
Lè ou ale nan Seksyon 8 pou yo resètifikasyon chak ane, oud we mande pwopryetè si li gen plan pou 
l renouvle kontra lwaye w la. Si pwopryetè a pa vle renouvle kontra lwaye a, oud we mande yon 
chanjman kay nan Seksyon 8, san pèdi tan.  
  
Ou dwe li tèm ki genyen nan kontra w la pou w wè konbyen tan preavi pwopryet a dwe ba ou si li pa 
gen entansyon pou l renouvle kontra w la. Si ou se yon lokatè ki peye pa mwa, alòs pwopryetè a 
sèlman genyen pou l ba w 15 jou preavi pou w kite kay la. Si wap viv Miami Beach, ou dwe bay 30 
jou preavi. Si ou pa kite kay la  anvan peryòd preavi pwopryetè a te ba ou a, pwopryetè kapab 
soumèt yon eviksyon kont ou. Pwopryetè a pa kapab fòse w kite kay la san li pa gen otorizasyon 
tribinal la epi mande jij la bay lòd pou yo mete w deyò.  
  
Ou dwe chèche jwenn yon asitans legal si ou panse pwopryetè ap eseye koupe kontra lwaye a oswa 
mete w deyò mal nan kay la. Pa inyore yon eviksyon. Li enpòtan anpil pou w konteste yon evkiksyon 
illegal. Si yo mete w deyò nan kay seksyon 8, ou kapab pèdi papye otorizasyon seksyon 8 ou genyen 
an. 
  
Ou dwe kontakte Legal Services si pwopryetè voye ba w yon notifikasyon pou l koupe kontra lwaye a 
oswa si pwopryetè a depoze yon plent eviksyon kont ou. Ou dwe li bwochi Legal Services ki rele 
“Kijan pou m reponn yon ka eviksyon”, pou w kapab byen konprann pwosedi eviksyon an.  
  

ESKE OU KAPAB GENYEN YON CHANJMAN KAY SI APATMAN OU GENYEN AN 
PAT PASE ENSPEKSYON ANYÈL LAN? 

 
Pafwa, yon apatman oswa yon kay pa pase enspeksyon anyèl lan paske pwopryetè a pa respekte 
yon règ. Si pwopryetè a pa ranje vyolasyon sa yo pandan dezyèm enspeksyon an, ou kapab genyen 
yon chanjman kay. Ou dwe li bwochi Legal Services ki di “Estanda Kalite Seksyon 8 pou 
Enspeksyon” pou w kapab pi byen konprann pwosedi enspeksyon an. 



 
 

KISA OU DWE FÈ SI OU BEZWEN KITE KAY LA ANVAN SEKSYON 8 APWOUVE 
NOUVO APATMAN AN? 

 
Ou kapab fè tout bagay jan ou ta sipoze fè  yo, epi malgre sa ou pa genyen yon nouvo kay pou w viv 
lè pwopryetè a mande w kite kay la. Yon pwopryetè dwe soumèt yon demand eviksyon kont ou.pou li 
kapab mete w deyò nan kay la. Si w pa ta vle gen pou w al nan yon tribinal pou ki egzekite eviksyon 
an, ou ta vle ale kay yon fanmi oswa zanmi pandan w’ap chèche yon lòt kay pou w viv avèk papaya 
Seksyon 8 lan. Sepandan, si ou genyen yon papye seksyon 8 pou Miami-Dade County, ou  pa ta dwe 
demenaje: Si papye a ekspire anvan ou jwenn yon nouvo kay epi ou pap viv nan kay la ankò, w’ap 
pèdi èd Seksyon 8 lan.  

 

ESKE PWOPRYETÈ SEKSYON  8 LA KAPAB FÈ W PEYE YON DEPO SEKIRITE? 
 
Yon pwopryetè seksyon 8 kapab chaje yon lokatè pou l peye depo sekirite. Si ou pap kapab peye 
depo sekirite a anvan ou rantre nan kay la, ou dwe mande pwopryetè si w kapab peye yon pati nan 
depo sekirite a chak mwa, ansanm ak lwaye kay la. Sepandan, si pwopryetè a vle pou w peye tout 
depo sekirite an anvan ou rantre nan apatman an, ou dwe fè sa.  
  



 


